
5326 - Аҳамияти некӣ ба волидайн дар Ислом чист?

савол

Аҳамияти эҳтироми волидайн дар партави Қуръону ҳадис чӣ гуна аст?

Ҷавоби муфассал

Ҳамду сано барои Аллоҳ.

Аҳамияти эҳтироми волидайн:

Аввал:

Эҳтироми волидайн ин итоати Аллоҳ таъоло ва расулуллоҳ (дуруду паёми Аллоҳ бар ӯ бод)

ба ҳисоб меравад. Аллоҳ фармудааст:

   ووصينَا انسانَ بِوالدَيه احسانًا 

.(سورة الأحقاف: 15)

«Ба инсон супориш кардем, ки ба падару модараш некӣ кунад».   (Сураи Аҳқоф: 15).

Ҳамчунин Аллоҳ фармудааст:

وقَض ربكَ ا تَعبدُوا ا اياه وبِالْوالدَين احسانًا اما يبلُغَن عندَكَ الْبر احدُهما او كَهما فََ تَقُل لَّهما افٍ و تَنْهرهما وقُل 

   واخْفض لَهما جنَاح الذُّلِ من الرحمة وقُل ربِ ارحمهما كما ربيان صغيرا ❁ لَّهما قَو كرِيما

.(سورة الإسراء: 24-23)

«Парвардигорат ҳукм кард, ки ҷуз Ӯро напарастед ва ба падару модар некӣ кунед.

Агар яке аз онҳо ё ҳардуи онҳо назди ту ба синни пирӣ расанд, пас ба онон (ҳатто

калимаи) уф магӯ ва бар онҳо овоз баланд макун ва бо эҳтиром ба онон сухан бигӯ.

Ва аз рӯи меҳрубонӣ дар баробарашон фурӯтан бош ва бигӯ: "Парвардигоро, ҳамон

гуна ки маро дар хурдӣ тарбия карданд, (Ту низ) ба онон раҳм кун"».   (Сураи Исро:

23-24).

Дар "Саҳиҳ"-и Бухорӣ ва "Саҳиҳ"-и Муслим аз Ибни Масъуд ривоят шудааст, ки мегӯяд: Аз

паёмбар (дуруду паёми Аллоҳ бар ӯ бод) пурсиданд, ки кадом амал беҳтар аст? Фармуд:

«Имон ба Аллоҳу расули Ӯ ва сипас некӣ ба волидайн». Ғайр аз ин ҳадис, оятҳо ва

ҳадисҳои мутавотир дар ин маврид ворид шудаанд.

Дуввум:

Итоати волидайн ва эҳтироми онҳо сабаби ворид шудан ба биҳишт аст, чуноне ки дар

"Саҳиҳ"-и Муслим аз Абуҳурайра ривоят шудааст, ки паёмбар (дуруду паёми Аллоҳ бар ӯ

бод) мефармояд: «Биниаш ба хок молида шавад, боз биниаш ба хок молида шавад

ва боз ҳам биниаш ба хок молида шавад». Пурсиданд: Эй расулуллоҳ! Бинии кӣ ба хок

молида шавад? Фармуд: «Ба хок молида шавад, бинии он шахсе, ки падару

модарашро дар пиронсолӣ дарёбад, яке аз он ду ва ё ҳардуяшонро дар пиронсолӣ

дарёбад, вале вориди биҳишт нашавад».   "Саҳиҳ"-и Муслим: 4627.

Саввум:

Эҳтиром ва итоати волидайн сабаби улфат ва муҳаббат мебошад.

Чаҳорум:

Эҳтиром ва итоати волидайн шукру сипос барои онҳост, зеро онҳо сабабгори ба вуҷуд

омадани шумо ба ин дунё мебошанд. Ҳамчунин сипосгузорӣ ба хотири тарбия ва

парастории шумо дар хурдсолӣ мебошад.

Аллоҳ фармудааст:

 يرصالْم َلكَ ادَيالولو ل رْنِ اشا   

.(سورة لقمان: 14) 

«(Ва ба инсон супориш кардем) шукри Ман ва падару модаратро ба ҷо овар, ки

бозгашт ба сӯи Ман аст».   (Сураи Луқмон: 14).

Панҷум:

Некӯӣ намудани фарзанд ба волидайни худ сабаб мегардад, ки фарзандонаш дар оянда ба

ӯ некӯӣ намоянд. Аллоҳ фармудааст:

   هل جزاء احسانِ ا احسانُ 

.(سورة الرحمن: 60)

«Оё подоши некӣ ҷуз некӣ аст?».   (Сураи Раҳмон: 60).

     Аллоҳ донотар аст.


